
жодий жамоанинг Болалар муси-
қа ва санъат мактабида туман 
фаоллари, мактабгача таълим, 
ўрта таълим, тиббиёт муасса-
салари ходимлари ҳамда жамо-

атчилик вакиллари билан очиқ мулоқоти 
чоғида тумандаги 38-мактаб ўқитувчиси Са-
иджон Холдоров босма оммавий ахборот во-
ситаларининг давлат қурилиши, жамият ва 
аҳоли ижтимоий-маънавий ҳаётидаги ўрни 
ҳақида ўринли фикрларини  айтиб ўтди.

— Биз зиёлилар газета-журналларни ўқиб, 
маънавий-маърифий бойлигимизни ошир-
ганмиз, дунёқарашимизни кенгайтирганмиз, 
— деди у. — Аммо технологияларнинг ривож-
ланиши туфайли ижтимоий ҳаётга интернет 
кириб келди. Турли ижтимоий тармоқлар 
орқали ахборотларни тезкор ва ошкора 
ўқиш имкониятига эгамиз, газеталарда эса 
воқеликлар негадир очиқ-ойдин ёзилмайди. 
Шу боис, газеталар фаолиятида ҳали ҳам 
цензура бормикан, деган ўйга бораман. 

Ҳ
 а, аёл зоти ана шундай 

муштдек жонини қирққа бўла 
оладиган мўъжизакор хилқат. 
Бир этак боласи билан ҳам 
дунёнинг ишини тахт тинди-

раман, дейди. 
Риштон туманидаги Қалайнав 

қишлоғида Зоҳидахон каби 120 нафар-
дан ортиқ  аёллар уй ишлари, болалар 
тарбияси билан банд.

Ариқ бўйида гурунглашиб турган 
қишлоқ аёлларининг кўнгил кечинмала-
рига қулоқ тутиб, дилингиз яйрайди.  

— Аёлни уй ишлари билан енгиб 
бўлармиди, — дейди Мухтасар Розиқова. 
— Лекин тўрт деворнинг супур-сиди-
ри ҳам хотин кишини нуратиб юборар 
экан. Рўзғор, болалардан ортиб, ўзим 
қизиққан касб-ҳунар билан шуғуллангим 
келади. Ёшлигимдан компьютерга 
қизиқаман. Маҳаллага яқинроқ жой-

Уйда ўтирган аёл
Ноябрнинг салқин ҳавосида суви селгимаган кўчалар оралаб бораётсак, 

эшик хатлаган Зоҳида янга қўлидаги пақирларини қўйдида, бизга пешвоз 
чиқди. Кўришганимиздан сўнг:

— Уй ишлари билан чарчамаяпсизми? — дедим ҳовли томонга ишора 
қилиб.

— Кун кўрингунча рўзғорни сарамжон қиламан, — дейди у рўмолини 
тузатганча. — Кейин бемалолчилик. Тикувчиликдан оз-моз хабарим бор. 
Қанийди, тикув машинам бўлса-ю, рўзғорнинг ками-кўстига қарашсам, 
дейман.

О чиқ дарвозадан мўралаганда...

қандай юмушлар билан банд?  

да ўқув маркази очилса эди, жон деб 
ўқиган бўлардим. 

Болаларининг ҳўл пайпоқларини печ-
када қуритиш хаёли билан тонг отти-
радиган бу муштипарларнинг орзулари 
оқар сувдек беғубор.

— Маҳаллада ўтадиган тўй-тўйчиқнинг 
пишир-куйдири мендан ортмайди, 
айланай, — дейди Шоҳсанам Эргашева 
одамохунлик билан. — Қўшни келинлар 
бизга ҳам ўргатинг, деб эси кетади. 
Қанийди, қишлоғимизда кичикроқ бўлса 
ҳам қандолатчилик цехи очсам, аёлларга 
пазандачилик сирларини ўргатиш учун 
шароит бўлармиди... 

Бу қишлоқда Шоҳсанамой пиширган 
варақи сомса-ю қатламаларининг қатини 
санаб ҳисобидан адашганлар кўп экан. 
Шу тобда суҳбатга қўшилмай турган 
ёшгина аёл маъноли жилмайиб, сўз 
бошлади.

— Ўтган йили моддий етишмовчи-
лик, бошпанасизлик сабаб уйимиздан 
жанжал аримай қолди, — дейди Сурайё 
Дадабоева. — Ватансизлик одамни 
пароканда қилар экан. Шукур, бизга 
маҳалла фуқаролар йиғини томонидан 
МФЙ идорасининг бўш турган иккита 
хонасини ажратиб беришди. Ҳозир шу 
ерда икки болам билан яшаб, 3 сотих 
майдонда деҳқончилик қиляпмиз. Эрта 
баҳордан бери картошка, пиёз, сабзи 
ўзимиздан чиқиб, бозор сўрамадик. 
Ҳозир саримсоқпиёз, кўкатлар ҳилпираб 
ётибди. Декабрнинг охирларига сотишни 
мўжаллаяпмиз. Яна нима қилсам тур-
муш ўртоғимга ёрдам, рўзғорга ҳарна 
бўларкин деб, уйқум қочади. 

Маҳалла оралаб юриб, якка тартибда-
ги тадбиркор Сахобилло Ҳайдаровнинг 
кулолчилик маҳсулотлари ишлаб 
чиқариш ва қайта ишлашга ихтисос-
лашган цехида 30 дан зиёд хотин-
қизларнинг чинни буюмларга нақш 
чизиб, зар босаётганларига дуч келдик. 

— Нафақада бўлсам ҳам кунда шу ерга 
ошиқаман, — дейди Раъно ая рўмолини 
пешонасига тортиб. — Ишлаш учун 
шароитлар яратилган, энг муҳими, иссиқ 
овқат узилмайди. Ҳар ўн беш кунда иш 
ҳақини оламан. Одам меҳнат қилган 

сари янгиланаверадида, қизим.  
Қишлоқнинг такрорланмас файзи, бу 

ерда ҳамманинг ўз иши бор. Қия очиқ 
дарвозалардан мўраласангиз, Дилдо-
рахон гулюз патирларни тандирдан 
узаётгани, Равшаной 3 та Алпомишнинг 
кийим-бошини ювиб, дорга илаётгани, 
Шоҳиданинг кўкатларни тоқалаётганини 
кўрасиз. Нарироқдаги ҳовлидан эшити-
лаётган  чақалоқ йиғиси Зайнаб буви-
нинг алласига қўшилиб, қирларнинг 
этагидан акс-садо беради.

У бахтни суяди қўллари билан,
Қошлари ўсманинг шаробидан маст.
Бехос кулгичининг инжуларией,
Минг бор ёмғир бўлиб ювсанг арзимас.
У кулиб йиғлайди, йиғлайди кулиб,
Изини бағирлаб тўлғонади йўл.
Тонглари мудраган кенг кўчаларни,
Сув сепиб уйғотар этаклари ҳўл.
Ипак рўмолига ҳуснини тугиб,
Ҳаёли сирпанар нигоҳларидан.
У пастак сўрида сочини ўрар,
Райҳон таъми келар дудоқларидан.
Тонгга кўйлак тикар, шомга дастрўмол,
Этакларин ўпиб гуллайди шамол,
Супурги тутганча саҳар мардондан,
Дунёни поклайди қишлоқда аёл. 

Дилшода ЭРГАШЕВА.

Дил сўзи

ЗАРҲАЛ ҲАРФЛАР 
БИЛАН ЁЗИЛАДИГАН 
ТАРИХИЙ КУН

Инсон омилига бўлган эътибор, одамлар-
нинг турмуш шароитини яхшилаш, халқ билан 
мулоқотнинг самарали усулларини жорий этиш-
га қаратилган саъй-ҳаракатлар давлатимиз, ху-
сусан, Президентимизнинг доимий эътиборида. 
Шу боис ижтимоий масалаларни ўз вақтида ҳал 
этиш, ҳамюртларимизнинг ҳаётий муаммо- 
ларига елкадош бўлиш мамлакатимиздаги барча 
давлат идоралари, жамоат ташкилотлари фао-
лиятида яққол ўз аксини топмоқда.

у йилнинг 11 
ноябрь куни 
Ўзбекистон Ка-
саба уюшмалари 
федерацияси-

нинг VIII қурултойи бўлиб 
ўтди. Видеоконференцалоқа 
тарзида ўтказилган тадбирда 
мамлакатимиздаги энг йирик 
жамоат тузилмаси бўлган 
ушбу ташкилотнинг 2016-
2020 йиллардаги фаолияти 
сарҳисоб этилди. Ютуқлар 
алоҳида эътироф этилиши 
баробарида галдаги устувор 

вазифалар белгиланди.
Юртимиз тарихида илк 

бор Президентимиз Касаба 
уюшмалари федерацияси 
қурултойи қатнашчиларига 
табрик йўллагани, унда 11 
ноябрни “Касаба уюшмалари 
куни” деб белгилаш таклифи 
билдирилгани соҳа фаолия-
тига бўлган юксак ишончдан 
далолатдир.

Бу фаолиятимизда зарҳал 
ҳарфлар билан ёзиладиган 
тарихий кун. Вилоят ҳокими, 
вилоятдаги корхона-ташки-

лотлар мутасаддилари деле-
гат сифатида иштирок этган 
қурултойда фарғоналик соҳа 
фидойилари ҳам келгу-
си фаолиятларида муҳим 
дастуриламал бўладиган 
вазифаларни белгилаб 
олди. Хотин-қизлар учун 
иш ўринлари яратиш, кам 
таъминланган ва ижтимоий 
ҳимояга муҳтож оилаларни 
қўллаб-қувватлаш, ҳаётбахш 
дастурлар орқали халқимиз 
турмуш шароитини яхши-
лашга муносиб ҳисса қўшиш 
борасида режалаштирилган 
кенг кўламли ишлар шулар 
жумласига киради.

2020 йилнинг ўтган даври-
да вилоят касаба уюшмала-
ри ташкилотлари Кенгаши 
томонидан 13 та шаҳар-
туманда бизнес-лойиҳаларни 
қўллаб-қувватлаш орқали 
1 минг 379 нафар хотин-
қизлар иш билан таъминлан-
ди. Бунинг учун 5 млрд. 109 

млн. сўм маблағ сарфланди. 
19 та шаҳар-туманда 324 
нафар аёлларга 417 млн. 
сўмликдан зиёд моддий ёр-
дам кўрсатилди. Бир нафар 
аёл уй-жой билан таъмин-
ланди, 50 нафарига моддий 
ёрдам ажратилди, 7 нафари-
нинг уй-жойи таъмирланди. 
1 минг 716 та янги иш ўрни 
яратилиб, бу мақсадлар учун 
6 млрд. 145 млн. сўм маблағ 
йўналтирилди.      

Муштарак мақсад йўлида 
барчамиз бирлашсак, юрт 
тараққиёти ва халқ фа-
ровонлиги йўлидаги эзгу 
ташаббусларни рўёбга 
чиқаришда касаба уюшмала-
ри ташкилотларининг ўрни 
янада мустаҳкамланаверади. 

Эркинжон НУРАЛИЕВ,
Фарғона вилояти 

касаба уюшмалари 
ташкилотлари бирлаш-

маси Кенгаши раиси. 

авлатимиз раҳбари 
томонидан олиб бо-
рилаётган  сиёсатни 
тўғри англаган ҳолда 
ишлашимиз, янгича 

фикрлаш ва янгича ишлаш ти-
зимини йўлга қўйишимиз зарур-
лигини англаб етганмиз. Бугунги 
кунда халқимиз учун нисбатан 
арзон ва сифатли озиқ-овқат 
етказиб бериш, ички бозордаги 

Акмалжон МАҲМУДАЛИЕВ:

БАРЧА САЪЙ-ҲАРАКАТЛАРИМИЗ — 
ТУМАНИМИЗ РАВНАҚИ, 
АҲОЛИ ФАРОВОНЛИГИ УЧУН 

Шиддатли замонимиз барчамизнинг янги тизим, тартиб ва ёндашув асосида ишлашимиз-
ни тақозо этади. Мамлакатимиз, жумладан, туманимизда ислоҳотлар амалга оширилаётган, 
аҳоли сони йилдан-йилга ўсиб, ижтимоий-иқтисодий  муаммолар ортиб бораётган бир ша-
роитда бошқача бўлиши ҳам мумкин эмас.

талабдан ортиқ  қишлоқ хўжалиги 
маҳсулотлари экспорт ҳажмини 
ошириш  олдимизда турган энг 
муҳим вазифаларимиздандир.

Азалдан туманимизда  аграр 
соҳада банд бўлганларнинг 
аксариятини  ҳар қарич еримиз 
ганжга, зарга тенг эканлигини 
биладиган тажрибали миришкор 
деҳқонлар ташкил этади. Уларнинг 
меҳнатлари эвазига деҳқончилик 

маҳсулотлари етиштириш тобо-
ра ўсиб бориб, бу аҳоли турмуш 
фаровонлигини янада ошириш, 
иқтисодиётни ривожлантиришга 
хизмат қилмоқда. Умуман айт-
ганда, аграр секторимиз жадал 
ривожланаётган соҳалардан 
биридир.

Бу йил туманимиз пахта  тай-
ёрлаш  режасини вилоятимизда 
иккинчи бўлиб бажарди. Қишлоқ 

хўжалигининг бошқа соҳаларига 
ихтисослашган хўжаликларнинг 
ҳам ютуқлари оз эмас. Масалан, 
ўтган тўққиз ой якунларига кўра, 
туманимиз бўйича 6,1 минг тонна 
гўшт, 51,7 минг тонна сут, 35,8 
млн. дона тухум, 13,9 минг тонна 
картошка, 50,6 минг тонна сабза-
вот ва бошқа маҳсулотлар ишлаб 
чиқарилди. Қишлоқ хўжалиги 
маҳсулотларининг белгиланга-
нидан ортиқ ишлаб чиқарилиши 
озиқ-овқат хавфсизлигини кафо-
латли таъминлаш ҳамда ички бо-
зорда нарх-наво барқарорлигини 
сақлашга хизмат қилади, бу, 
айниқса, ҳозирги коронавирус пан-
демияси даврида муҳим аҳамиятга 
эга.

“Фарғона ҳақиқати” — “Ферганская правда” газеталари журналистларининг 
Учкўприк тумани аҳолиси билан юзма-юз мулоқоти

ГАЗЕТАДА ЦЕНЗУРА БОРМИ?
Газетхонлардан бири Бош муҳаррирга шундай савол 
билан мурожаат қилди 

УЧКЎПРИКНИНГ 
“ТАШРИФ ҚОҒОЗИ”
МИРИШКОР ЦИТРУСКОР
НОМИГА ДАЪВОГАР ДЕҲҚОНЛАР ЯНГИ ЎЗБЕКИСТОН – ЯНГИЧА ДУНЁҚАРАШ 

          ЖАМОАТ САЛОМАТЛИГИ ВА ТИББИЙ 
     САНИТАРИЯ ИНСТИТУТИ 
ТАШКИЛ ЭТИЛАДИ 

СОХТА ИИБ 
ХОДИМИ 

СОДДА АЁЛНИ 
“ЧУВ” ТУШИРДИ



— Маҳалламизда 2117 
та хонадон бўлиб, улар-
нинг қарийб 90 фоизи 
лимон етиштириш билан 
шуғулланади, — дейди 
«Катта Қашқар» МФЙ раиси 
Иброҳимжон Холматов. — Бу 
сердаромад соҳа айниқса 
Тожик, Қирғиз, Кичик 
Кенагас, Катта Кенагас 

Шуни алоҳида таъкидлаш ке-
ракки, эртанги экспортбоп сабза-
вот маҳсулотларини етиштириш 
ҳамда шу орқали туман экспорт 
салоҳиятини ошириш мақсадида 
туман бўйича 2468 гектар майдон-
га пиёз ва саримсоқпиёз ҳамда 
тўқсонбости усулида сабзавот 
экинлари экиш режалаштирилган. 
Шу жумладан, бу экинлар  фер-
мер хўжаликларида 407 гектарни, 
деҳқон хўжаликлари ва аҳоли 
томорқаларида эса 2061 гектарни 
эгаллайди. Ажратилган бу майдон-
ларда жами 40.214 тонна маҳсулот 
етиштириш кўзда тутилган бўлиб, бу 
мақсад билан боғлиқ барча юмуш-
ларнинг белгиланган тизим асоси-
да, ўз вақтида ва сифатли тарзда 
бажарилиши учун масъуллик барча 
сектор раҳбарларига ҳам юкланди. 

Маълумки, илгарилари туманимиз, 
бошқа туманлар сингари асосан 

БАРЧА САЪЙ-ҲАРАКАТЛАРИМИЗ — 
ТУМАНИМИЗ РАВНАҚИ, 
АҲОЛИ ФАРОВОНЛИГИ УЧУН 

ГАЗЕТАДА 
ЦЕНЗУРА БОРМИ?

“Фарғона ҳақиқати” — “Ферганская прав-
да” газеталари бирлашган таҳририяти Бош 
муҳаррири, Ўзбекистонда хизмат кўрсатган 
журналист Муҳаммаджон Обидов очиқ ва 
самимий мулоқот аввалида мамлакат босма 
оммавий ахборот воситалари тарихида 
дастлабки нашрлардан ҳисобланган, бир 
асрдан зиёд даврдан буён чоп этилиб ке-
линаётган газеталар таҳририяти фаолияти, 
ижодий ходимлар салоҳияти, улар қаламга 
олган таҳлилий-танқидий мақолаларнинг 
аҳамиятли томонларини айтиб ўтар экан, 
газетхон фикрларига муносабат билдирди.

— Техника ва технологиялар асрида 
оддий турмуш тарзимизни ҳам интернет-
сиз тасаввур қилиб бўлмайди, — деди 
Муҳаммаджон Обидов. — Тўғри, омма-
га тезкор ахборот етказишда ижтимоий 
тармоқлар олдинги сафда. Бироқ ўринли 
саволлар туғилади: уларда берилаётган 
воқеа-ҳодисалар қанчалар ҳаққоний, ифода 
этилган муносабатлар ўринлими? Афсуски, 
ижобий фикр айта олмаймиз. Бу жиҳатдан 
олганда, газеталарда бундай пала-партиш, 
исботланмаган тезкор хабар тарқатиш ор-
тидан сохта обрў қозонишдек “журналистик 
позиция” йўқ. Қонунчилигимизга кўра, ом-
мавий ахборот воситалари эркин, цензурага 
йўл қўйилмайди. Журналистлар ахборотнинг 
тўғрилиги учун белгиланган тартибда жа-
вобгар. Ишонч билан айта оламан, ижодий 
ходимларимизда журналист масъулияти, сўз 
масъулияти бор.

Бош муҳаррир юқорида билдирган фикр-
ларига ҳаётий мисоллар келтириб, ижтимо-
ий тармоқлар ва босма оммавий ахборот во-
ситалари фаолиятига холисона баҳо берди. 
Шунингдек, кейинги йилларда “мажбурий 
обуна” баҳонаси билан ихтиёрий обуна ҳам 
йўқотилганини таъкидлади. Аҳолининг, 
айниқса, зиёли юртдошларимизнинг газета 
ўқишга эҳтиёжи борлигига жойларда 
таҳририят ижодий ходимларининг газетхон-
лар билан юзма-юз ўтаётган мулоқотлари 
давомида аён бўлаётганини гапириб ўтди. 

20-ўрта мактаб директорининг маъна-
вий-маърифий ишлар бўйича ўринбосари 
Саноатхон Усмонова таълим соҳасидаги 
ислоҳотларга муносабат билдириб, жамият 
“оғриғи”га айланган масалаларни куюнчак-
лик билан тилга олди.  

— Кейинги йилларда Президентимиз 
таълим соҳасини ислоҳ қилиш, баркамол 

қишлоқ хўжалигига, жумладан, 
пахтачиликка ихтисослашган эди. 
Замон ўзгариб, саноат тармоғининг 
ҳам тараққий этиши талаб этила-
ётир. Туманимиз аҳолиси 228.400 
кишини ташкил этади. Дарҳақиқат, 
аҳоли сонининг ошиб бориши қатор 
ижтимоий муаммоларни ҳал қилиш, 
чунончи, уй-жой, ижтимоий инфра-
структура объектларини қуриш, 
одамларни иш билан таъминлаш, 
бунинг учун янги саноат корхонала-
рини ташкил этишни талаб қилади. 

Бугунги кунда туманимизда 3.000 
тадан ортиқ тадбиркорлик субъекти 
фаолият кўрсатиб келмоқда. Шу 
жумладан,  621 та саноат корхо-
наси, 82 та қурилиш ташкилоти, 
776 та савдо корхонаси рўйхатга 
олинган. Лекин, бошқа жойларда 
бўлгани каби туманимизда ҳам до-
имий иш жойига муҳтожлар сони 
талайгина. Шуни эътиборга олиб, 
2020-2021 йилларда туманимизда 
саноат, қишлоқ хўжалиги ва хиз-

мат кўрсатиш соҳаларида умумий 
қиймати 280,5 млрд. сўмлик 39 та 
инвестиция дастури доирасида 2398 
та янги иш ўрнини яратишни мақсад 
қилиб қўйганмиз. Август ойига қадар 
бу лойиҳаларнинг 17 таси амалга 
оширилиб, 433 та янги иш ўрнининг 
яратилишига эришдик. 

Умуман айтганда, камбағал аҳоли, 
ишсизлар, аёллар ва ёшлар банд-
лигини таъминлаш, уларга кўмак 
бериш  диққатимиз марказида  
бўлиши лозимлигини англаб туриб-
миз. Ишсизлар сонини камайтириш 
масаласини ҳал этиш камбағалликни 
камайтиришнинг ишончли йўлидир. 
Муқим иш билан таъминланган 
фуқаро эҳтиёжманд бўлмаслиги аён.  
Шунинг учун ҳам янги иш ўринлари 
яратишни асосий вазифаларимиздан 
бири, деб ҳисоблаймиз. Бу масала 
ҳозирги пандемия даврида айниқса 
долзарбдир. 

Пандемия даврида дастлаб “Темир 
дафтар”га киритилган оилаларнинг 

1494 нафар меҳнатга лаёқатли 
ишсиз аъзосининг бандлиги таъмин-
ланган. 1347 та оила доимий даро-
мад манбаига эга бўлганлиги туфай-
ли “Темир дафтар”дан чиқарилди.  

Қишга ҳам оз кунлар қолди. Бу 
мавсумни бехатар ўтказиш юзаси-
дан ҳам муайян чораларни кўриб 
қўйганмиз. Жумладан, 2020-2021 
йилар қиш ва баҳор мавсумида 
ижтимоий соҳа муассасаларининг 
асосий турдаги қишлоқ хўжалиги 
маҳсулотларини захирага жамғариш 
бўйича чора-тадбирлар ишлаб 
чиқилган. Шунга кўра, халқ таълими 
ва соғлиқни сақлаш муассасала-
рининг бу маҳсулотларга бўлган 
талаби тўла қондирилади. 

Албатта, битта мақолада туманда 
амалга оширилган ва оширилаёт-
ган барча ишлар, саъй-ҳаракатлар 
кўламини ёритиш мушкул. Шу 
боис, шуни қўшимча қилиб ай-
тишни истардимки, ҳокимлигимиз, 
барча сектор раҳбарлари  бутун 
куч-ғайратларини туманимизни 
ижтимоий-иқтисодий ривожлан-
тириш, аҳоли турмуш даража-
сини ошириш, камбағалликни 
қисқартиришга сафарбар этадилар.

Акмалжон МАҲМУДАЛИЕВ,
Учкўприк тумани ҳокими.

МАТБУОТ – 
КАТТА МИНБАР!

Маънавиятни, таъ-
лим-тарбияни, авва-

ло, оила остонасидан 
излаш керак. Қачонки, 

мутолаага муҳаббат 
бўлса, маънавият 

юксалади. Мутолаага 
муҳаббат эса бугун-

ги кун нафаси келиб 
турадиган, воқеа-

ҳодисаларни аниқ ва 
равшан, содда тилда 
аҳолига етказадиган 

газета-журналлардан 
бошланади. Бу фикр-
лар вилоят “Матбуот 

уйи”да ўтказилган ижо-
дий учрашувда алоҳида 

таъкидланди.

дурасул Жумақулов, “Фар- 
ғона ҳақиқати” — “Ферган-
ская правда” газеталари 
бирлашган таҳририяти Бош 
муҳаррири Муҳаммаджон 
Обидов, O‘zLiDeP Фарғона 
вилояти Кенгаши аппарат 
раҳбари Нафисахон Элчие-
ва мамлакатимизда сўз 
эркинлиги борасида олиб 
борилаётган ислоҳотларга 
тўхталиб ўтишди. Газеталар 
саҳифаларида ёритилаётган 

танқидий-таҳлилий 
материаллар юртдош-
ларимиз тафаккурини 
бойитишга, ақлларини 
янада чархлашга 
хизмат қилаётганини 
айтиб ўтдилар.

— Оиламизда мутолаа-
га, газета ўқишга қизиқиш 
юқори. Бўш вақт бўлди 
дегунча газета ўқиймиз. 
Рости, интернет туфайли 
бугун ёшларимизнинг босма 

нашрларга бўлган муноса-
бати ўзгарди. Мен доимо 
ўқувчиларимизни газеталарга 
обуна бўлиш, чоп этилаётган 
мақолаларни ўқиб боришга 

даъват этаман. Чунки газета-
ларнинг ижтимоий-маънавий 
ҳаётимиздаги ўрнини ҳеч 
қайси ахборот манбалари 
билан алмаштириб бўлмайди, 

— дейди Олтиариқ тумани 
1-ИДУМ директори Ҳамиджон 
Раҳимов.

Ижодий мулоқотда таҳри-
риятларнинг бугунги кун-

даги оғриқли муаммоси 
— обуна масаласида фикр-
мулоҳазалар эшитилди. 

Шоҳсултон 
ТЎХТАМАТОВ.

азетхон зиёли-
лар, депутатлар, 
тадбиркорлар 
иштирокидаги 
мулоқотда сўзга 

чиққан Тадбиркорлар ва иш-
билармонлар ҳаракати — 
 Ўзбекистон Либерал-демок-
ратик партиясининг расмий 
нашри — “ХХI asr” газетаси 
Бош муҳаррири Норқобил 
Жалилов, “Ҳуррият” мустақил 
газетаси Бош муҳаррири Аб-

— Умумий миқдори 10 
млрд. сўмни ташкил эт-
ган лойиҳадан кўзланган 
мақсад – фақатгина даромад 
топиш эмас, – дейди корхона 
раҳбари Илҳомжон Турсунов. 
– Хабарингиз бор, тумани-
миз аҳолиси асосан мавсу-
мий иш – қишлоқ хўжалиги 
билан кун кечиради. 
Уларни доимий ишга жалб 
қилиш, ҳудудимизда ишлаб 
чиқаришни кенгайтиришни 
ният қилганмиз.

Тадбиркор Қўқонбой 
қишлоғилик 24 нафар 
кишини иш билан таъмин-
лаган, йил охиригача яна 20 
та ишчи ўрни яратиш кўзда 
тутилган. 

Корхонадаги замонавий 
асбоб-ускуналар Германия, 
Италия ва Туркиядан келти-
рилган бўлиб, асосан йирик 
тикув цехлари буюртмасига 
биноан маҳсулот ишлаб 
чиқаради. Товар сифатининг 
юқорилиги, таннархининг 
эса анча пастлиги сабаб 
кундан-кунга харидорлари 

Авваллари кўзимиз кўриб, 
қулоғимиз эшитмаган, таъми-ку 
етти ухлаб тушимизга кирмаган 
зайтун, расторопша, лаванда, нони 
каби тропик ўсимлик ва мева-
лар кафтимизда турибди. Улар-
ни нақ Фарғона шаҳридан 50 км 
узоқликдаги Учкўприк туманидан, 
“Меҳригиё” кичик корхонасидан 
топса бўлади. 

Бизга ҳамроҳлик қилаётган туман 
ҳокимлиги ахборот хизмати раҳбари 
Азизбек Эрматовга юзланиб, “Хўш, 
Учкўприкнинг “ташриф қоғози” 
нима? Бизни қаёққа олиб бора-
сиз?” деган саволимизга жавобан: 
“Учкўприкнинг ташриф қоғози – 
“Меҳригиё”да!” деди кулиб. 

Чиндан ҳам 28 гектарни эгаллаган 
“Меҳригиё”га кириб борарканмиз, 
биз Фарғонадан Малайзия ёки 
Канар оролларига тушиб қолгандек 
бўлдик. Бир томонда лаванда, роз-
марин, киви плантациялари, иккин-
чи томонда папайя, гуава, зайтун 
плантациялари, Дамашқ атиргулла-
ри... Экотуризмнинг асл намунаси! 
Мана шу гўзалликдан баҳра олиш 
учун баҳор-ёз ойлари республика-
мизнинг бошқа ҳудудларидан, чет 
ўлкалардан кунига 300 нафардан 
ортиқ сайёҳ ташриф  буюрар экан. 

УЧКЎПРИКНИНГ 
“ТАШРИФ ҚОҒОЗИ”

Хорижликлар Ўзбекистондан энди таъми тилни ёрар олма, 
ўрик, шафтоли, узумнигина эмас, годжи, папайя, мушмула, 
қаҳва, киви, банан каби цитрус мевалар, резавор ўсимлигу тур-
ли доривор гиёҳларни ҳам интиқ кутадиган бўлишди. 

Ушбу маскан 2018 йили Республика 
Туризмни ривожлантириш давлат 
қўмитаси томонидан Ўзбекистон 
туризм объектлари рўйхатига кири-
тилган.

Сайр қилиш баҳонасида кўп маъ-
лумотларга эга бўлдик. Жумладан, 
экологик тоза дори-дармонлар тури-
ни кўпайтириш мақсадида Тошкент 
фармацевтика институти, Республи-
ка давлат ўрмон хўжалиги қўмитаси, 
Қўқон давлат педагогика институти, 
Фарғона давлат университети, 
Андижон қишлоқ хўжалиги инсти-
тути олимлари билан ҳамкорлик 
йўлга қўйилган. Айни пайтда 
мутахассислар ноёб ўсимликларни 
маҳаллийлаштириш ва улардан 
фармацевтика маҳсулотлари ишлаб 
чиқариш устида изланишлар олиб 
боришмоқда. Бу ишлар билан 
кифояланмай, 150 нафар доимий, 
50 нафар мавсумий ишчи меҳнат 
қилаётган корхонада доривор 
гиёҳлардан 113 турдаги чой, 10 
хил зиравор, 12 турдаги шифобахш 
ёғ, 14 хил сироп ва асал, 7 турдаги 
косметик ва антисептик воситалар  
ишлаб чиқарилмоқда. Хитой, Рос-
сия, Қозоғистон, Қирғизистон каби 
мамлакатларга экспорт қилинмоқда. 
Ҳозирда Европа ва Саудия Ара-

бистони билан ҳамкорлик бўйича 
музокаралар олиб борилмоқда.

“Меҳригиё” корхонаси тибби-
ёт туризмини ривожлантиришга 
ҳам алоҳида эътибор бермоқда. 
2018 йили мазкур фаолият тури 
бўйича сертификат ва лицензияга 
эга бўлган мажмуада даволаниш 
масканини қуриш режа қилинган. 
Айни пайтда маслаҳатчи шифокор-
лар томонидан бепул кўрик ташкил 
этилган. Махсус ароматерапия 
хонаси мавжуд бўлиб, у ерга лаван-
да, мойчечак гулларидан чиройли 
безаклар берилган, турли мой ва 
дамламалар жамланган. 

Бизга пешвоз чиққан 30 ёшлар 
атрофидаги йигит мажмуадаги объ-
ектлар, лойиҳалар билан бирма-бир 
таништирди. Гид деб ўйлаганимиз бу 
йигит “Меҳригиё” ижрочи директори 
Хондамир Нуриддинов бўлиб чиқди.

Хондамирнинг сўзларига кўра, 

агар бошида оғриқ турса, аромате-
рапия хонасида 5 дақиқа ўтираркан 
ёки қуритилган лаванда гулларидан 
ҳидлаб оларкан, қарабсизки, оғриқ 
таққа тўхтаркан. Суҳбат давомида 
шифобахш чойлар, ёғлар ва сироп-
ларнинг хусусиятлари ҳақида узоқ 
гаплашдик. Мисол учун, зайтун 
барглари қўшилган расторопша 
чойини ичиш айни кунларга жуда 
мос келаркан. Зайтун баргларидаги 
олеуропеин моддаси яширин ин-
фекцияларга қарши табиий “ҳимоя” 
ҳисобланибгина қолмай, растороп-
ша ўсимлиги ўзида экзема, қийин 
битадиган яралар, куйишга малҳам 
бўлувчи, инфаркт ва инсульт-
нинг олдини олувчи, иммунитетни 
оширувчи кўплаб хусусиятларни 
жамлаган экан. 

“Меҳригиё” ўз номи билан меҳр ва 
даво улашувчи гўзал маскан сифа-
тида хотирамизда муҳрланиб қолди.  

авлодларни вояга етказиш, ўқитувчи-
мураббийларни қўллаб-қувватлашга катта 
эътибор қаратмоқда, — деди у. — Лекин 
биз педагоглар, ота-оналар замон тала-
бига ва шиддатига жавоб бера олаяпмиз-
ми?  Ўқувчиларнинг давомати, битирув-
чиларнинг олий таълим муассасаларига 
кириш кўрсаткичлари пастлигига айбдорни 
қидирмай, фарзандлар таълим-тарбия-
сига ҳар биримиз масъул эканлигимизни 
унутмаслигимиз керак. Энди ўз устимизда 
ишламасак, билим-савиямизни, малака-
маҳоратимизни оширмасак, интернетдан 
фойдаланишимизни рўкач қилиб, газета-
журнал ўқимай қўйсак, қўшимча манбалар-
ни қаердан оламиз, шу зайлда биз замон 
талабига жавоб бермай қоламиз.

Очиқ мулоқотда таъкидланганидек, бу 
фикрлар замирида бугун ҳар бир ота-она, 
ўқитувчи-мураббий чуқур билимли, юксак 
иқтидорли авлодларни вояга етказишда 
зиммасидаги масъулиятга виждонан ёнда-
шиши кераклиги мавжуд. Бундай инсонлар 
қўлида таълим-тарбия олган фарзандлар 
мустақил Ўзбекистонни янада тараққий 
эттиришга қодир авлод бўлиб камол топади. 
Айрим ўқув муассасаларининг педагоглари 
ўзлари учун зарур бўлган газета ва журнал-
ларга обуна бўлмай қўйгани, ҳатто газета 
ўқимаслиги билан мақтаниши  ачиниш 
билан тилга олинди.

Ёшлигидан шеър ёзишини, ўз вақтида 
ижод намуналари туман, вилоят газетала-
рида чоп этилганидан фахрланиб гапирган 
12-ўрта мактаб ўқитувчиси Умида Эрматова 
“Фарғона ҳақиқати” газетасида янги рук-
нлар остида ёш қаламкашларнинг ижод 
намуналари ва таниқли ёзувчи-шоирлар 
асарларидан парчалар чоп этиб бориш 
бўйича таклиф билдирди. “Ижод аҳлининг 
таҳририят билан яқин ҳамкорлиги, ўз навба-
тида, бу каби дилкаш мулоқотлар, албатта, 
газетанинг мазмун-мундарижасини кен-
гайтиради, унинг ўқимишлигини оширади”, 
деди ижодкор газетхон.

Учрашувдан сўнг ҳам таҳририят ижодий 
ходимлари ва туман жамоатчилигининг 
самимий мулоқоти давом этди. Кўпчилик 
ўртасида фикрини айтишга тортинган ишти-
рокчилар газета мазмундорлигини ошириш, 
аҳолини ўйлантираётган масалаларга доир 
мавзуларни кенг ёритиш бўйича таклифла-
рини айтиб ўтишди. 

Рустам ОРИПОВ.

QAQIRSANOATINVEST: 
бир ойда 200 тонна трикотаж 
материали ишлаб чиқарилади

Трикотаж матосини ишлаб чиқаришга ихтисослашган 
“Qaqirsanoatinvest” МЧЖ Учкўприк тумани иқтисодиётига сезиларли 
таъсир кўрсатмоқда. 2018 йилнинг ноябрь ойида фаолиятини мато 
тўқишдан бошлаган корхона айни пайтда матони бўяш, матога ишлов 
бериш ва гул босиш каби тўрт босқичда иш олиб бориб, ойига 180-200 
тонна 25-30 турдаги ярим тайёр материал ишлаб чиқармоқда. 

кўпайиб бормоқда. Ҳозирда 
“Qaqirsanoatinvest” МЧЖда 
ойига 2 млрд. сўм миқдорида 
пул айланмаси мавжуд. 
Уларнинг келгусидаги 
режалари ҳам даромадидай 
катта. Жумладан, ярим тайёр 
маҳсулотни тайёр трикотаж 
маҳсулотига айлантириш, 
Туркия, Саудия Арабистони 
ва бошқа хорижий мамла-

катлар билан ҳамкорликни 
йўлга қўйиш, экспорт 
ҳажмини ошириш мақсад 
қилинган. 

Биз тумандаги иқтисодий, 
ишлаб чиқариш соҳасидаги 
ижобий ўзгаришларни бирги-
на корхона мисолида кўрдик. 
Учкўприкда бундай завод, 
фабрикалар яна ўнлаб топи-
лади.   

МИРИШКОР ЦИТРУСКОР
номига даъвогар деҳқонлар 

Учкўприк туманида лимон етиштириш йилдан-йилга кўпайиб бормоқда. Маҳаллий аҳоли 
иссиқхоналарида ҳар йили ўнлаб тонна сап-сариқ хушбўй мева етиштирилиб, сотилади. 

каби маҳаллаларда кенг 
тарқалган.  Деҳқонларимиз 
мўмай даромад келтиради-
ган бу субтропик ўсимликни 
иссиқхона шароитларида 
ўстириш бобида бой тажриба 
тўплаганлар. 

Ҳозир “цитрускорлар” 
маҳаллаларида хушкайфи-
ят ҳукмрон, негаки қаттиқ 
меҳнат орқали етиштирилган 
ҳосилни териш ва сотишнинг 
айни қизғин палласи. Икки 
ярим сотихли ерни эгаллаган 
лимонарийдан томорқачи 
Саминжон Усмонов кўпчилик 
қўшнилари сингари ҳосилни 
териб, улгуржи харидорлар-
га сотиб улгурибди. Унинг 
иссиқхонасида шиғил ҳосили 
атайин терилмай, “ички ис-
теъмол” учун қолдирилган 
иккита лимон дарахти 
қолибди, холос.  

Катта қашқарлик бошқа 
цитрускор – Қурбонали 
Хоназаровни маҳалла йиғини 
раиси билан йирик лимон-
лар териб солинган картон 
қутиларни олтиариқлик 

улгуржи харидорларга 
топшираётгани устидан 
чиқдик. Сотувчи-деҳқон ҳам, 
харидорлар ҳам уч сотихли 
иссиқхонадан териб олинган 
мўл ҳосилдан хурсанд экан-
ликларини пайқаш қийин 
эмас эди.

— Оиламиз билан ҳар 
йили ўртача 2-2,5 тонна 
лимон етиштирамиз, — 
дейди Қурбонали Хоназа-
ров. — Беш нафар ўғлимиз 
бор, тўрттаси уйли-жойли. 
Биз билан еттинчи синфда 
ўқийдиган кенжа ўғлимиз 
қолган. Муҳаммадрўзи 
оранжерея шароитларида 
лимон етиштириш сирла-
ридан воқиф. У тажрибали 
деҳқон каби бу ўсимликнинг 
ёруғлик, намлик ва илиқ 
ҳавони хуш кўришини яхши 
билади. Сувнинг сифати, 
макро  ва микроэлемент-
лар билант озиқлантириш, 
иссиқхонадаги ҳавони ал-
маштириб туриш лимоннинг 
ўсиши ва ривожланишида 
катта аҳамиятга эга эканли-

гидан ҳам хабардор. 
— Лимонларни улгуржи 

харидорларга қанчадан сот-
япсиз? – қизиқиб сўрайман 
томорқа эгасидан.

— Бир килосини ўн минг 
сўмга олишяпти. Нақд пулга. 
Розиман. 

Албатта, лимон ҳосили 
баҳоргача сақлаб 
қолинганда, деҳқон янада 
каттароқ даромад олар эди, 
чунки мавсум бошида унинг 
нархи бир неча баробар 
кўтарилиб кетарди. Мана,  
коронавирус пандемияси 
авж олган кеч қиш — эрта 
баҳорда бу цитрус мева-
сининг бир килоси ички 
бозорларда  40 минг сўмгача 
сотилганди. Бунга ажаблан-
маса бўлади: биринчидан, 
баҳорда организмнинг 
витаминларга, жумладан, С 
витаминига талаби ошади, 
лимонда эса бу витамин мўл. 

Кўпчилик деҳқонлар каби 
Қурбонали Хоназаровнинг  
кун бўйи бозорда ўтириб, ли-
мон сотишга вақти йўқ. Боз 

устига, бунинг анча овора-
гарчилиги ҳам бор. Масалан, 
Учкўприк бозорида бу мевага 
талаб унчалик катта эмас, 
сабаби эса аён: у маҳаллий 
аҳоли томорқаларининг 
аксариятида ўстирилади.  
Шунинг учун уни Қўқон ёки 
Фарғонага элтиб, сотиш 
керак. Уй хўжалиги эса 
фақат яхши даромад ман-
баи бўлиб хизмат қилаётган 
иссиқхонага қараб қолгани 
йўқ. Томорқа, тинмай қараш 
лозим бўлган мол-қўй, пар-
ранда ҳам бор. 

Улгуржи харидорлар эса 
деҳқонлардан лимонларни 
талаб юқори бўлган Россия, 
Қозоғистон, Қирғизистонга 
экспорт қилиш мақсадида 
йиғиб олишяпти. Мевалар-
ни чет элларга жўнатиш 
олдидан эса улар обдон 
ювилиб, қуритилганидан 
кейин ҳар бир лимон усти-
га “Ўзбекистонда ишлаб 
чиқарилган”, деган ёзув 
муҳрланган маркер ёпишти-
рилади.   

Лимон каби Ўзбекистонда 
чиқариладиган бошқа мева-
сабзавот маҳсулотларига та-
лаб чет эллар, шу жумладан, 
МДҲ мамлакатларида юқори. 
Демак, шахсий томорқаларда 
етиштириладиган маҳсулот 
ҳажмини янада оширишдан 
деҳқонларимиз фақат юта-
дилар.  

Саҳифа материалларини «Фарғона ҳақиқати» — «Ферганская прав-
да» газеталари махсус мухбирлари Тамара ТОШМАТОВА, Севара АЛИ-
ЖОНОВА тайёрлади.

Шерзод ҚОРАБОЕВ олган суратлар.



 у борадаги эзгу 
ташаббуслар 
чекка-чекка 
ҳудудларда за-
монавий ишлаб 

чиқариш корхоналарини бар-
по этиш, саноатни ривожлан-
тириш ва шу орқали янги иш 
ўринлари яратишда муҳим 
аҳамиятга эга.

Ёш тадбиркор Салоҳиддин 
Юнусов таъсисчилигида ўз 
фаолиятини бошлаган “Эко-
керама” МЧЖда маҳаллий 
ёшлар учун 500 та иш ўрни 
яратилди. Хориждан энг за-

монавий технологиялар олиб 
келиб ўрнатилди. Шу йил 5-6 
июнь кунлари вилоятимизга 
ташриф буюрган муҳтарам 
Президентимиз корхона 
фаолияти билан яқиндан 
танишиб, истиқболли лойиҳа 
келажагига юксак ишонч 
билдирди.

— Ҳозирда корхонамиз йи-
лига 500 минг дона 20 турда-
ги сантехника маҳсулотлари 
ишлаб чиқариш қувватига 
эга, — дейди катта ҳаётий 
тажрибага эга тадбир-
кор. — Корхонамизда яқин 

армонда жисмо-
ний тарбия ва 
оммавий спорт 
билан мунтазам 
шуғулланиш 

ҳамда соғлом турмуш тарзи 
бўйича ҳаётий кўникмаларни 
шакллантириш орқали ҳар 
бир фуқарода касалликка 
қарши кучли иммун тизими 
пайдо бўлишини таъминлаш, 
зарарли одатлардан воз 
кечиш, тўғри овқатланиш 
тамойилларига амал қилиш, 
тиклаш ва реабилитация 
ишлари ҳамда оммавий 
жисмоний фаоллик тадбир-
ларини тизимли, самарали 
ташкил қилиш, тегишли 
инфратузилма ва бошқа зарур 
шарт-шароитларни яратиш 
мақсадида  амалга оширили-
ши керак бўлган ишлар акс 
этган.

Муҳтарам Президенти-
мизнинг ташаббуси билан 
яна бир соҳа –  санитария-
эпидемиология хизмати 
ислоҳ қилинди. Соҳада 
потенциал хавф-хатарлар-                                   
ни аниқлаш, баҳолаш, рес-
публика ҳудудидаги юқумли 
касалликлар табиий ўчоқлари 
устидан эпидемиологик мони-
торинг ва эпидемияга қарши 
профилактик тадбирлар 
мажмуини амалга ошириш, 
санитария-гигиена, радиаци-
он гигиена, физик омиллар, 
бактериология, вирусология, 
паразитология ва ўта хавфли 
касалликлар ташхиси бўйича 
лабораториялар фаолиятини 
йўлга қўйиш, соғлом турмуш 
тарзини шакллантириш, 
аҳолининг тиббий мадания-
тини ошириш ва тиббий про-
филактика бўйича комплекс 
чора-тадбирларни ишлаб 
чиқиш ҳамда уларнинг амалга 
оширилишини таъминлаш 
вазифаси қўйилди.

угун мамлакатимиз 
тараққиётнинг янги 
босқичига қадам қўйиб, 
барча соҳалардаги 
ислоҳотлар инсон 

омилига қаратилганлиги билан 
аҳамиятлидир. Юртдошларимиз-
нинг дунёқараши ўзгарди, юрт 
тақдирига дахдорлик туйғуси янада 
кучайди. Айниқса, ёшларни мада-
ният, санъат, жисмоний тарбия ва 
спортга кенг жалб қилиш, уларнинг 
ахборот технологияларидан фойда-
ланиш кўникмаларини шаклланти-
риш, китобхонликни тарғиб қилиш, 
хотин-қизлар бандлигини оширишга 
қаратилган 5 та муҳим ташаббус 
ҳаётга самарали татбиқ этилмоқда.

 Мамлакатимизнинг барча 
ҳудудларида ташкил этилаётган 
маҳаллалар кесимидаги тарғибот 
тадбирларида ислоҳотларнинг 
мазмун-моҳияти аҳолига оддий ва 
самимий усулларда, ҳаётий мисол-
лар асосида етказилмоқда. Хусусан, 
вилоятда олимлар, таниқли ёзувчи 
ҳамда шоирлар, маданият ва санъат 
намояндалари, истеъдодли ёшлар-
дан иборат 86 та тарғибот гуруҳлари 
шакллантирилди. 

Марғилон  шаҳридаги “Янгибоғ” 
маҳалла фуқаролар йиғинида бўлиб 
ўтган тадбир катта шодиёнага улан-
ди.

Республика Маънавият ва маъри-
фат маркази раҳбари М. Ҳожиматов, 
Тошкент давлат юридик университе-
ти ректори Р.Ҳакимов ва бошқалар 
янгиланаётган Ўзбекистонда  олиб 
борилаётган сиёсат аҳоли турмуш 
фаровонлиги, жамият тараққиёти, 
инсонпарварлик ғоясининг асо-
си эканлигини таъкидлашди. Кенг 
кўламдаги ислоҳотлардан мақсад 
аҳолини ҳаётдан рози бўлиб яшаши 
учун шароитларни яратиб беришдир.

Кўҳна ва навқирон Марғилонда  
бугун янгиланишлар нафасини 
яққол сезиш мумкин. Президентимиз 
ташаббуси билан ташкил этилган 
Ижодкорлар боғи шаҳарнинг энг 

армон бандлари-
даги аҳолининг 
ҳам соғлиғи, 
ҳам чўнтагига 
фойда келтира-

диган жойи – бу республика 
ҳудудида бир кун давоми-
да ўн минг  қадам юрган 
18 ва ундан катта ёшдаги 
фуқароларга тегишли тар-
тибда электрон ҳамёнига 3 
минг сўмдан, ҳудудлар кес-
мида, яъни бир ой муддатда 
туман (шаҳар)ларда энг кўп 
юрган шахсга 300 минг сўм, 
вилоят миқёсида 500 минг 
сўм, республика бўйича эса 
бу кўрсаткични бажарган-
га 1 миллион сўм қўшимча 
равишда электрон ҳамёнига 
ўтказиб борилади. 

Пиёда юрасиз ва бунинг 
эвазига пул ҳам оласиз, 
айтингчи, қайси давлатда 
бундай саховат кўрсатилган? 

Ҳафтанинг сўнгги кунида 
ходимлар ва уларнинг оила 
аъзолари ўртасида югуриш, 
стритбол, футбол, бадмин-
тон, волейбол, баскетбол, 
стол тенниси, сузиш ва 
бошқа спорт турлари бўйича 
мусобақаларни мунтазам  
ўтказиб боришни йўлга 
қўйиб олсак, нур устига 

“Ўзбектелеком” АК  “Телекоммуникация 
транспорт тармоғи” филиалининг иккин-
чи техник боғламаси Фарғона  водийсида  
қарийб  бир ярим минг километр узун-
ликда замонавий оптик толали ер ости 
шаҳарлараро ва халқаро магистраль 
алоқа кабель линиялари ётқизилиб, иш-
лаб турганлигини эслатиб ўтади.

Ҳозирги кунда Фарғона вилоятида теле-
коммуникация тармоқларини реконструк-
ция қилиш ва ривожлантириш миллий 
дастурига мувофиқ такомиллаштирилган 
алоқа ва замонавий рақамли узатиш ти-
зимлари, “Тошкент-Фарғона водийси” 
деб номланувчи давлат аҳамиятига мо-
лик бўлган оптик толали шаҳарлараро ер 
ости магистраль алоқа кабель линиялари 
ҳамда “Косонсой (Ўзбекистон Республи-
каси чегараси) — Қизилқия (Қирғизистон 
Республикаси чегарасигача)” деб ном-
ланувчи халқ-аро магистраль алоқа ка-
бель линияси эксплуатация қилинмоқда. 
Ушбу кабель линиялари ва иншоотла-
ри Ўзбекистон Республикаси Вазирлар 
Маҳкамасининг 1998 йил 15 майдаги 
210-сонли қарори билан тасдиқланган 
“Телекоммуникация линиялари ва иншо-
отларини қўриқлаш қоидалари” билан 
ҳимояланади. Қоидаларни бузган барча  
юридик ва жисмоний шахслар жавобгар-
ликка тортилиб, қонунчиликда белги-
ланган тартибда алоқа линияларига ет-
казилган зарарни қоплашга мажбурдир.  

Кабелнинг ҳар томонига 2 метр масо-
фада унинг “ҳимоя зонаси” белгиланган-
лиги ва ушбу зонада телекоммуникация   
эгаларининг рухсатисиз қуйидаги ишлар-

Кабель муҳофаза масофаси

ЕР ИШЛАРИНИ ОЛИБ
БОРИШ

2 метр 2 метр

Манзил:   тел:

КОРХОНА ВА ТАШКИЛОТЛАР РАҲБАРЛАРИ, 
ЕРДАН ФОЙДАЛАНУВЧИЛАР ВА АҲОЛИ ДИҚҚАТИГА!

ни амалга ошириш ТАҚИҚЛАНАДИ:
— иморат, пойдевор ва иншоотларни 

қуриш;
— механизм билан ер суриш ва ер 

қазиш ишларини бажариш;
— кўп йиллик дарахтларни ўтқазиш;
— автотранспорт, трактор ва меха-

низмлар учун ўтиш йўллари ва уларнинг 
тўхтатиб қўйиш жойларини ташкил этиш;

— турли хил ахлат чиқиндиларини 
ташлаш, кислота ва туз ишқор эритмала-
рини тўкиш;

— кабель линияси ўтганлигини бил-

дирувчи огоҳлантириш белгиларини ва 
иншоотлари жойини ўзгартириш,  суриш,  
синдириш ва кўмиб ташлаш.

Кабелнинг ҳимоя зонаси ва унинг 
яқинида ҳар қандай турдаги ер қазиш 
ишларини олиб боришдан олдин теле-
коммуникация эгалари билан келишиб, 
улардан техник шартларини олишни, ка-
бель хизматидан вакил сўрашни ва унинг 
назорати остида иш бажаришни, шунинг-
дек, кабель линияси ўтганлигини бил-
дирувчи устунчалар ва пештахталарга                                                                       
эътибор қаратишни УНУТМАНГ!                               

Ер қазиш ишларини бажаришдан олдин мурожаат қилиш учун 
МАНЗИЛЛАР:

«Ишонч телефони» рақами: “1133”  кеча-кундуз  давомида  
мурожаат  қилишингиз  мумкин.

“Ўзбектелеком” АК  “Телекоммуникация транспорт тармоғи” филиали-
нинг иккинчи техник боғламаси:  Фарғона вилояти, Қўқон шаҳри,  Янги Чорсу 
кўчаси, 264-уй.

Бош муҳандис ўринбосари  Ибрагимов Ҳабибжон телефони: 
+998 99 365-03-84.                                                     
Телефон: 73-554-75-57 (соат 08.00 дан 17.00 гача).
1-кабель участкаси: Фарғона вилояти, Янгиқўрғон шаҳри, Чустий кўчаси, 

1-уй. 
1-кабель бўлими бошлиғи Эрматов Умитжон телефони: 99-996-03-95.  
Хизмат телефони:  73-529-24-55 (соат 08.00 дан 17.00 гача).  
2-кабель участкаси:   Фарғона вилояти, Бешариқ шаҳри, Сирдарё кўчаси, 9-уй.                                
2-кабель бўлими бошлиғи Асқаров Шавкатжон телефони:  
 99-356-03-44, 99-365-03-46.  
Хизмат телефони:   73-612-23-66 (соат 08.00 дан 17.00 гача).  

“Ўзбектелеком” АК  “Телекоммуникация транспорт тармоғи” филиали 
иккинчи техник боғламаси. 

ТАҚИҚЛАНАДИ

Фарғона политехника институти акаде-
мик лицейини 2014 йилда тамомлаган Хо-
жиакбаралиева Нодирахон Ахроржон қизи 
номига берилган L 179849 рақамли диплом 
йўқолганлиги сабабли 

БЕКОР ҚИЛИНАДИ.

Қувасой шаҳар, «Арсиф» МФЙда жойлаш-
ган “VODIY KELAJAK YO’LI” масъулияти чек-
ланган жамияти номига берилган думалоқ 
муҳр ҳамда тўртбурчак тамға йўқолганлиги 
сабабли 

БЕКОР ҚИЛИНАДИ.

Фарғона шаҳар, Аҳмад ал-Фарғоний кўча-
си, 62-уйда жойлашган “DILSO’Z LAZZATLI 
TAOMLARI” хусусий корхонаси номига берил-
ган «ОРИОН 100 Ф-УЗ» русумли касса аппа-
рати йўқолганлиги сабабли

 БЕКОР ҚИЛИНАДИ.

Якка тартибдаги тадбиркор Бабаев 
Толкин Нурматович номига берилган 
думалоқ муҳр ҳамда тўртбурчак тамға 
йўқолганлиги сабабли 

БЕКОР ҚИЛИНАДИ.

Фарғона туманида 6400 
гектар ерда кузги шудгор 
ишларини амалга ошириш 
режалаштирилган бўлиб, 
мавсум юмушларига 27 та 
юқори унум билан ишловчи 
техникалар жалб этилди.

— Пахта ва ғаллачиликка их-
тисослашган 100 га яқин фермер 
хўжаликларида 14 та отряд таш-
кил этилган, — дейди Фарғона 
тумани ҳокимининг қишлоқ ва 
сув хўжалиги масалалари бўйича 
ўринбосари Ғофиржон Саид-
мирзаев. — Ҳозирда фермер 
хўжаликлари далаларида куз 
фаслининг муҳим агротехник 
тадбири уюшқоқлик билан олиб 
борилмоқда.

Ўз мухбиримиз.
 Шерзод ҚОРАБОЕВ 

олган суратлар.

Фарғона туманида 119 та мактабгача таълим ташки-
лоти бўлиб, коронавирус пандемияси туфайли ушбу 
муассасалар бир муддат иш фаолиятини тўхтатган 
эди. Шу кунларда карантин талабларига қатъий амал  
қилган ҳолда босқичма-босқич улар ўз фаолиятини 
қайта тикламоқда.

Ф арғонада янги олийгоҳ
ЖАМОАТ САЛОМАТЛИГИ 
ВА ТИББИЙ САНИТАРИЯ 
ИНСТИТУТИ ТАШКИЛ 
ЭТИЛАДИ

Я нги Ўзбекистон – янгича дунёқараш 

МАЪНАВИЙ-МАЪРИФИЙ 
ТАДБИРЛАР Шаҳар ва туманларда “Янги Ўзбекистон – 

янгича дунёқараш” шиори остида маърифий-маданий 
тадбирлар бўлиб ўтмоқда.

қайноқ нуқтасига айланган. Жорий 
йилда бунёд этилган Ҳунармандлар, 
Рақамли технологиялар маркази бу-
гун шаҳарга кўрк бағишлаб турибди. 
Бир-биридан муҳташам кўп қаватли 
уйлар эса кун сайин қад ростламоқда. 
Одамларнинг турмуш даражаси ях-
шиланяпти. Қўйингки, санъат ва илм 
аҳли бўлган марғилонликлар яратув-
чанлик ишқи билан яшашмоқда.

Тадбирда Эркин Воҳидов номидаги 
она тили ва адабиёти фанини чуқур 
ўқитишга ҳамда хорижий тилларга 
ихтисослаштирилган мактаб-интернат 
ўқувчилари ўз ижод намуналарини 
ўқиб эшиттирди. Шаҳар мусиқали 
мақом театри жамоаси томонидан 
“Ҳазрат Навоий” спектаклидан парча 
намойиш этилди, санъаткорлар-
нинг куй-қўшиқлари кечага файз 
бағишлади.

Тошлоқ туманидаги 2-умумтаъ-
лим мактабининг 10-синф ўқувчиси 
Дилбарой Ўринбоева Турон якка 
кураши бўйича Ўзбекистон чемпиони, 

жаҳон чемпионати совриндори. Унинг 
оиласи “Темир дафтар”га киритилган 
бўлиб, доимо қўллаб-қувватланиб 
келиняпти. Шижоатли бу қизнинг 
орзулари бир олам. 

“Садда” маҳалла фуқаролар 
йиғинида бўлиб ўтган маънавий-маъ-
рифий тадбирда ана шу спортчи қиз 
мисолида юртимиз ёшлари камоло-
тига қаратилаётган эътибор хусусида 
сўз юритилди. 

Тошкент давлат юридик универси-
тети ректори Раҳимжон Ҳакимов Дил-
барой билан суҳбат жараёнида унинг 
режалари билан қизиқди. Мактабни 
тамомлагандан сўнг юридик универ-
ситетига имтиёзли равишда талаба-
ликка қабул қилишини билдирди.  

Айни кунларда ана шундай тад-
бирлар шаҳар ва туманларда давом 
этмоқда.

М. СУЛАЙМОНОВ.
М. ҚОДИРОВ 
олган сурат.

Ўзбекистон Республикаси Президентининг 2020 йил 30 
октябрдаги “Соғлом турмуш тарзини кенг татбиқ этиш ва 
оммавий спортни янада ривожлантириш чора-тадбир-
лари тўғрисида”ги ПФ-6099-сонли Фармони халқимиз 
саломатлигини сақлашда яна бир қадам бўлди.  

 Ўзбекистон Республикаси 
Президентининг 2020 йил 
7 апрелдаги “Тиббий-сани-
тария соҳасида кадрларни 
тайёрлаш ва узлуксиз касбий 
ривожлантиришнинг мутлақо 
янги тизимини жорий этиш 
чора-тадбирлари тўғрисида”ги 
ПҚ-4666-сон қарорининг 5-а 
бандига кўра Жамоат сало-
матлиги ва санитария-эпиде-
миология назорати хизматла-
ри соҳасида олий маълумотли 
кадрларни тайёрлаш бўйича 
алоҳида тиббиёт олий таълим 
муассасасини ташкил қилиш 
ва ўқув жараёнини 2020/2021 
ўқув йилидан бошлашни на-
зарда тутадиган Ўзбекистон 
Республикаси Президенти 
қарори лойиҳаси ТТА Фарғона 
филиали томонидан тайёр-
ланди, Ўзбекистон Республи-
каси Соғлиқни сақлаш, Олий 
ва ўрта махсус таълим ҳамда 
Адлия вазирликларидан экс-
пертизадан ўтказилиб, Вазир-
лар Маҳкамасига киритилди.

Жорий йилнинг 6 ноябрь 
куни Юртбошимиз навбатдаги 
видеоселектор йиғилишида 
Соғлиқни сақлаш тизимини 
тубдан ислоҳ қилиш, соғлиқни 
сақлаш тизимининг бирламчи 
бўғинини такомиллаштириш 
ҳамда аҳоли ўртасида соғлом 
турмуш тарзини шакллан-
тириш чора-тадбирлари 
юзасидан ўтказилган видеосе-
лектор йиғилишида Тошкент 
тиббиёт академияси Фарғона 
филиали негизида Жамоат 
саломатлиги ва тиббий са-
нитария институтини ташкил 
этиш тўғрисидаги таклифни 
киритдилар.

Ғ. СУЛТОНОВ,
Тошкент тиббиёт 

академияси 
Фарғона филиали 

директори.

Муносабат 

Соғлиқ учун фойдали... 
ЧЎНТАК УЧУН ҲАМ

Юртбошимизнинг “Соғлом турмуш тарзини кенг 
татбиқ этиш ва оммавий спортни янада ривожлан-
тириш чора-тадбирлари тўғрисида”ги Фармони том 
маънода коронавируснинг олди олинишида энг са-
марали усул, қолаверса, барча тизимдаги ходимлар, 
кекса отахон ва онахонлар ҳамда ёшлар ўртасида 
соғлом турмуш тарзини татбиқ қилишда дастурил-
амал бўлиб хизмат қилади.

аъло нур бўларди. Ахир 
“Соғлом танда – соғ ақл” деб 
бежизга айтилмаган доно 
халқимизда.

Инсон соғлом фикрлаши,  
жисмонан тетик ва турли 
мафкуравий таҳдидларга 
қарши курашиш иммунитети 
кучли бўлиши учун аввало 
соғлом турмуш тарзига риоя 
этиши, соғлом турмуш тарзи 
тарғиботчиси бўлиши лозим.

Мамлакатимизда 2021 йил 
бошидан давлат органлари 
ва ташкилотларда “Спорт 
тарғиботчиси” лавозими таш-
кил қилиниб, уларга соғлом 
турмуш тарзи ва оммавий 
спортни ривожлантириш ва-
зифалари юклатилади ҳамда 
ойлик иш ҳақига 20 фоиз 
устама қўшиб берилади.  

Соғлиғимизга эътиборли 
бўлиб, ўзимиз ва оила аъзо-
ларимизни эҳтиёт қилайлик. 
Мунтазам равишда спорт 
билан шуғуллансак ва тўғри 
овқатлансак, ҳеч қандай 
дард бизни енга олмайди.

Ҳурсаной ИСЛАМОВА,
ЎзМТДП Фарғона вилоят 

Кенгаши раиси, 
вилоят Кенгаши 

депутати.

Б аркамол авлод орзуси

БОЛАЛАР ЯНА 
ҚАДРДОН МАСКАНДА

— Қарийб юз нафар ўғил-қизларимиз яна қадрдон мас-
канга қайтиб, хорижий тиллар, мусиқа, жисмоний тарбия 
машғулотларига тўлиқ жалб этилди, — дейди 16-мактабгача 
таълим ташкилоти раҳбари Гавҳар Мирзааҳмедова. — Шу-
нингдек, “Илк қадам” дастури доирасида 30 нафар болалар 
мактабга тайёрлов гуруҳи машғулотларида иштирок этяпти.

Ўз мухбиримиз.

Д еҳқончилик юмушлари

КУЗГИ ШУДГОР – МЎЛ ҲОСИЛ ОМИЛИ

Тадбиркор – 
ЖАМИЯТНИНГ ОЛТИН ФОНДИ

МАҲСУЛОТЛАР СИФАТИ 
ДУНЁ АНДОЗАЛАРИГА МОС

Инвестиция дастури доирасида ҳаётга татбиқ 
этилаётган янги-янги лойиҳалар Фарғона туманида 
тадбиркорлик фаолиятини жаҳон андозалари дара-
жасида ривожлантириш имконини бермоқда.

келажакда йиллик маҳсулот 
ишлаб чиқариш ҳажмини 25 
миллион долларга етка-
зиш режалаштирилган. Энг 
муҳими, бу ерда ишлаб 
чиқарилган маҳсулотларнинг 
асосий қисми импорт ўрнини 
босиш имконини беради. Ўз 
навбатида йилига 5 милли-
он долларлик маҳсулотни 
чет элга экспорт қилиш ҳам 
мўлжалланмоқда.

Таъкидлаш ўринлики, 
Салоҳиддин Юнусов 15 йил 
мобайнида Хитойда тад-
биркорлик фаолияти билан 

шуғулланган. Чин 
мамлакатида халқаро 
тажрибани ўрганган 
кенг дунёқарашга эга 
тадбиркор рус, испан 
ва инглиз тилларини 
яхши билади.

Тадбиркор билан 
самимий мулоқотда 
давлатимиз раҳбари 
хом ашё кластери 
ташкил этиш ва 
корхона учун ўттиз 
йиллик захира яра-
тиш ташаббусини 
илгари сурган эди. 
Ҳозирда корхона-
нинг ишлаб чиқариш 
қувватларини кенгай-

тириш, сантехника буюмлари 
тури ва салмоғини ошириш 
борасида бизнес-режалар 
ишлаб чиқиляпти.

— Президентимиз айт-
ганидек, Фарғонанинг 
тадбиркори – Фарғонанинг 
ислоҳотчиси бўлиши керак, 
— дейди у. — Бугунги саъй-
ҳаракатларимиз ана шу эзгу 
мақсадни рўёбга чиқаришга 
қаратилган.

Ўз мухбиримиз.
Суратларни Шерзод 

ҚОРАБОЕВ олган.



усобақаларга пухта тайёргарлик кўрган 
Фарғона вилояти терма жамоаси — 
Қўштепа тумани 23-ўрта мактабнинг 
хоккейчи қизлари вилоят шарафини  
муносиб ҳимоя қилдилар.

“Зарнигор” жамоаси барча рақибларини 
мағлубиятга учратиб, Ўзбекистон чемпиони деган 
номга сазовор бўлди. Қизларимиздан Маҳлиё 
Абдуҳамидова, Марҳабо Абдуҳамидова, Кумушой 

Ў
збекистон Республикаси 
Вазирлар Маҳкамасининг 
2020 йил 12 октябрдаги 
«Умумтаълим фанлари-
ни билиш даражасини 

баҳолашнинг миллий тест тизимини 
жорий этиш тўғрисида»ги қарори 
билан 2020 йил 1 декабрдан бошлаб 
босқичма-босқич бакалавриат таълим 
йўналишларига мос фанлар мажмуаси-
даги умумтаълим фанларидан билиш 
даражасини баҳолашнинг миллий тест 
тизими жорий этилмоқда.

2021/2022 ўқув йили қабулидан 
бошлаб тегишли умумтаълим фанини 
(чет тили бундан мустасно) билиш 
даражаси тўғрисида давлат намунаси-
даги сертификатга эга бўлган абиту-
риентга сертификатдаги ўзлаштириш 
фоизига мос равишда олий таълим 
муассасаси бакалавриатига ўқишга 
қабул қилиш бўйича тест синовларида 
ушбу фандан белгиланган максимал 
баллга нисбатан табақалаштирилган 
(пропорционал) балл бериш тартиби 
қўлланилади.

Умумтаълим фанларидан билиш 
даражасини баҳолашнинг миллий тест 
синовларини ташкил этиш ва умумтаъ-
лим фанлари бўйича сертификатлаш 
Ўзбекистон Республикаси Вазирлар 
Маҳкамаси ҳузуридаги Давлат тест 
маркази ёки қонунчиликда белгилан-
ган тартибда ташкил этилган таълим 
сифатини баҳолаш бўйича ташкилот 
томонидан амалга оширилади.

Сертификат тест синови натижаси 
бўйича энг юқори баллнинг камида 
60 фоизини тўплаган шахсларга 3 йил 
муддатга берилади.

Талабгор тест синовида қатнашиш 
учун Давлат тест марказининг расмий 
веб-сайтида рўйхатдан ўтади ва 
шахсий кабинети орқали керакли 
ҳужжатларни юклайди.

Тест синови бланкаларда ёки 
компьютер (онлайн платформа)да 
ўтказилиши мумкин. Жараён Давлат 
тест маркази томонидан тасдиқланган 
имтиҳон комиссияси аъзолари ва 
кузатувчилар иштирокида ўтказилади. 
Имтиҳон комиссияси ёзма ёки оғзаки 
тест синовлари белгиланганда шакл-
лантирилади. 

Сертификат тест синовидан ижо-
бий натижага эришган талабгорга 
натижалар эълон қилинган кундан 
бошлаб бир ҳафта мобайнида Давлат 
тест маркази директорининг буйруғи 
асосида электрон шаклда берилади. 
Талабгор сертификатни шахсий каби-
нети орқали юклаб олиши мумкин.

Шу ўринда савол туғилади: 
ўқувчиларнинг умумтаълим фанлари-
дан билим ва кўникмалари даража-
сини баҳолаш тизими қандай самара 
беради?

Бу тизим, аввало, ўқувчилар-

МИЛЛИЙ 
ТЕСТ ТИЗИМИ 
ЖОРИЙ ЭТИЛАДИ

Бу эртамиз эгаларининг фанларни ўзлаштириш 
даражасини билиш, салоҳиятини баҳолаш ва 
қизиқишини аниқлашда муҳим аҳамиятга эга

нинг ўқишга онгли равишда му-
носабатда бўлиш, онгли интизом, 
қийинчиликларни енгиш, ўзида метин 
иродани ўстириш, атрофдагиларига 
нисбатан талабчан бўлишни ўргатади. 
Уларнинг ўқув дарсликларида берил-
ган материалларни пухта ўрганиб 
олишларини ва фанларга қизиқишини 
орттиради.

Ўқувчи ва ўқитувчиларнинг билими 
ва бажарган ишларидаги камчилик-
лари сезилиши натижасида мазкур 
камчиликларни бартараф этиш чора-
лари белгиланади. Таълим жараёнида 
ўқитувчи ва ўқувчининг фаолияти 
уйғунлиги таъминланади. Ўз билими-
нинг бошқалар томонидан ҳаққоний 
ва тўғри баҳоланишига ишонч ҳосил 
қилган ўқувчида таълим олишга 
бўлган қизиқиш янада ортади.

Билим даражасини баҳолашнинг 
миллий тест тизими ўқувчида 
ўзлаштириш савияси неча фоиз 
эканлигини кўрсатиб беради. Нафақат 
ўзлаштирганлик савиясини, балки 
таълим олувчилар ичида иқтидорли ва 
қобилиятли ўқувчиларни аниқлашда 
ҳам муҳим омил саналади. Ўз нав- 
батида, ўқувчиларнинг фанлар-
ни ўзлаштиришида бўшлиқлар 
ҳосил бўлишининг олди олинади. 
Ўқитувчидан ҳам тинимсиз изланиш-
ни, янги технология ва методлардан 
фойдаланишни чуқур ўзлаштиришни 
талаб этади.

Яна бир муҳим жиҳати — билим ва 
кўникмаларни баҳолаш натижасида 
дарсликдаги материалларнинг қайси 
бири осон ёки қийин ўзлаштирилиши 
аниқ бўлади. Ўқувчи ўз хоҳишига 
монанд дарсга ижодий тайёргарлик 
кўради. Ўқувчиларнинг дарсликда 
кўрсатилган материалларни тушуни-
ши, англаши, амалда қўллай олиши 
ва ўз билимига танқидий баҳо бериш 
даражаси аниқланади. 

Республикамизнинг олий таълим 
муассасаларида ўқув жараёнларини 
такомиллаштириш, иқтидорли ёшлар-
ни қўллаб-қувватлаш, уларни олий 
таълим муассасаси бакалавриатига 
ўқишга қабул қилиш ва замонавий 
талаблар асосида таълим олишлари 
бугунги куннинг долзарб масалалари-
дан бири экан, умумтаълим фанини 
билиш даражаси тўғрисида давлат 
намунасидаги сертификатга эга бўлган 
абитуриентларга яратилаётган бундай 
имтиёз келажакда етук, жаҳон ёшлари 
билан тенгма-тенг рақобатлаша 
оладиган, кучли билим ва тафаккурга 
эга авлодлар шаклланишида муҳим 
аҳамият касб этади.

Ж. БОБОЖОНОВ,
Давлат тест маркази Фарғона 

вилояти бўлими бош мутахассиси.

Х абарингиз борми?

увайда тумани, Озод 
қишлоғида яшовчи 
У.Жўраев ва О.Жўраева 
турмуш қуриб, икки нафар 
фарзандли бўлишган эди. 

Бироқ ҳою-ҳавас кўзини боғлаган отага 
энди бу турмуш ёқмай қолиб (судда 
келтирган важи), турмуш ўртоғи билан 
ажрашди.  Фуқаролик ишлари бўйича 
Қўқон туманлараро суди У.Жўраевга 
икки нафар фарзанди учун алимент 
тўлаш мажбуриятини белгилаган бўлса-
да, уддабурон ота 2018 йил январь ойи 
учун тўловни амалга оширгач, кўздан 
ғойиб бўлди. Унга нисбатан давлат 
ижрочиси томонидан қидирув эълон 

тган 3-4 йил давомида 
туман маркази таниб 
бўлмас даражада 
ўзгариб, инфратузил-
малар тизими ривож-

ланиб бораётгани ва энг муҳими, 
бундай ўзгаришлар кишилар 
қалбида бугунги кун учун шукро-
налик ҳиссини мустаҳкамлаётгани 
қувонарлидир.  

Истироҳат боғи барпо этишга 
бағдодлик тадбиркор Азизбек 
Мақсудов томонидан 500 минг 
АҚШ доллари қийматида инвес-
тиция киритилиб, барча учун 
завқли масканга айлантирилди. 

— Ўзаро жанжал туфайли турмуш 
ўртоғим мени кўчага ҳайдади, — деди 
муштипар аёл кўзида ёш билан. — Шу 
боис уйимга киритиб қўйишни сўраб, 
судга мурожаат қилганман.

Қаердандир ички ишлар ходимининг 
махсус либосини сотиб олган киракаш 
йигитнинг қалбига шайтон васваса 
солди.

— Агар суд қарорини фойдангизга 
ҳал этиш керак бўлса, мен вилоят ИИБ-
да ишлайман, — дея аёлнинг кўнглига 
қўл солиб кўрди у.

Муштипар аёлнинг телефон рақамини 
олиб хайрлашган Музаффар бироз вақт 
ўтиб ўзига қўнғироқ қилган навбатдаги 
“ўлжа”ни алдашга тушди. Шу тариқа у 
аёлдан дастлаб 350 минг, орадан бироз 
вақт ўтиб 500 минг сўмни суд қарорини 
унинг фойдасига ижобий ҳал этиш учун 
олди.

Ёлғон ваъдалардан боши айланган 

адбирда Ўзбекистон Республи-
каси халқ артистлари Ёрқиной 
Ҳатамова, Султонали Манно-
пов, сўз устаси Абдураҳмон 
Сиддиқов, Фарғона давлат 

университети тарих кафедраси ўқитувчиси, 
тарих фанлари доктори Баҳриддин Усмонов, 
Фарғона шаҳар 3-умумтаълим мактабининг 
иқтидорли ўқувчилари иштирок этишди. 

— Миллий рамзлар ор-номус, шон-
шарафимиздир, — деди Баҳриддин Ус-
монов. — Нажмиддин Кубронинг жасо-
ратини тарихдан яхши биламиз. Ҳамон 
бу буюк қаҳрамонлик тилдан тушмайди, 
ҳанузгача халқимизни ватанпарварлик-
ка, қаҳрамонликка чорлаб келмоқда. Юрт 
байроғини ёв қўлига топширишни истама-
ган Нажмиддин Кубро уни қўлида маҳкам 

Про лиганинг биринчи босқичида даст-
лабки тўрт ўринни эгаллаган жамоалар 

мусобақанинг иккинчи босқичидаги икки 
тур ўйинларини ўтказди.

усобақа жадвалида пешқадамлик 
қилаётган “Нефтчи” “Шўртан” ва 
“Динамо” жамоалари меҳмони бўлди. 

“Шўртан” билан бўлган баҳсда футболчила-
римиз 2:1 ҳисобида ғалабага эришган бўлса, 

Самарқандда “Динамо”га 0:2 га ютқазиб қўйишди.
“Нефтчи”нинг кутилмаган мағлубияти Яйпан-

нинг “Турон” жамоасига қўл келди. Самарқандда 
“Динамо”ни 2:1 ҳисобида мағлубиятга учратган 
яйпанликлар “Шўртан” билан 1:1 ҳисобидаги дуранг 
натижа қайд этиб, мағлубиятсиз ўйинлари сонини 6 
тага етказиб олди. Сафардаги ижобий натижалар ту-
файли “Турон” мусобақа жадвалида иккинчи ўринга 
кўтарилиб олди ва пешқадам “Нефтчи” билан очко-
лар фарқини икки очкога қисқартиришга эришди.

Учинчи турнинг марказий баҳси 15 ноябрь куни 
Яйпанда бўлиб ўтиши кутилмоқда. Шу куни “Турон”  
“Нефтчи”ни қабул қилади.

Мўйдинжон СОБИТОВ.            

Қ  утлуғ сана

ҒУРУР ВА 
ФАХРИМИЗ 
ТИМСОЛИ

Фарғона вилояти 
тарихи ва мадания-
ти давлат музейида 

Ўзбекистон Республика-
си давлат байроғи қабул 

қилинганлигининг 
29 йиллиги муносаба-
ти билан “Байроғимиз 

ғурур ва фахримиз тим-
солидир!”  деб номлан-
ган маданий-маърифий 

тадбир бўлиб ўтди.

тутганча жон берганди. Душман ҳарчанд 
уринмасин, унинг қўлидан байроқни тортиб 
ололмай, охири панжалари билан кесиб 
олади. Туғини жонидан ортиқ асраган 
Тўмарис, Спитамен, Муқанна, Темур Малик, 
Амир Темур, Жалолиддин Мангуберди каби 
ўнлаб саркардалар ҳаёти ҳам бугун биз-
ларга катта ибрат. Аслида байроқни кўзга 
суртиш, уни тўтиё қилиш Ватанни севиш 
демакдир.

  Дарҳақиқат, мустақил давлатимиз 
байроғи тинч ва осойишта, озод ҳамда 
эркин ҳаётимиз, ёруғ келажагимизга бўлган 
ишончимиз тимсолидир. 

   Тадбирда  Ёрқиной Ҳатамованинг ҳаёти 
ва ижодига бағишланган кичик кўргазма    
ташкил этилди.

 Шоҳсанам ЭШМАТОВА.

Бағдодда 
“GALAXY PARK”

Бағдодда  
узоқ йиллардан 

буён қаровсиз 
қолиб кела-

ётган хиёбон 
ўрнида замона-

вий маданият 
ва истироҳат 

боғи  фойдала-
нишга топши-

рилди.

Ушбу лойиҳа туманда ҳозирча 
ягона ҳисобланади ва бу ерда 
аҳолининг мароқли ҳордиқ 
чиқариши учун барча шароит 
яратилди. Боғ ҳудудига Хитой 
Халқ Республикасидан келтирил-
ган 15 га яқин замонавий аттрак-
ционлар ўрнатилди. Мусиқали ва 
рангли фавворалар, ёзги амфи-

театр, кексалар учун дам олиш 
маскани, қаҳвахоналар, экзотик 
ва жонли бурчаклар ташриф бую-
рувчилар кўнглига завқ улашади.

Боғ фойдаланишга топширил-
гач, 20 нафар бағдодлик ёшлар-
нинг бандлиги ҳам таъминланди. 

Ўз мухбиримиз.

Қилмиш-

ҚИДИРМИШ

СОХТА ИИБ ХОДИМИ 
СОДДА АЁЛНИ “ЧУВ” ТУШИРДИ

Қўштепалик Х. Музаффар 32 ёшда. Оила қуриб ҳаётнинг яхши-ёмонини кўрмаган бу йигит пул топиш-
нинг осон йўлларини излаб адашди. 2019 йилнинг август ойида “Дамас” автомашинасида киракашлик 
қилиб юрганида туман маъмурий судига келаётган содда бир аёл Р. Шоҳида билан танишиб қолди.

аёл суҳбатларнинг бирида Музаффар-
га кредитга  “Nexia-3” автомашинаси 
олиш учун пул йиғаётганини айтди. Бу 
устомон йигит учун навбатдаги имкони-
ят эди.

Янги машина олиб беришни ваъда 
қилган Музаффар тез-тез аёл билан 
учрашиш учун ички ишлар ходими 
либосида келиб, турли миқдордаги 
пулларни олиб кетаверди.  

— 2020 йилнинг 3 февраль куни шу 
машиналардан бири номингизга рас-
мийлаштирилади, — деди у Шоҳидани 
ўтган йилнинг сўнгги кунлари Фарғона 
шаҳридаги автосалонга олиб келиб. — 
Шу десангиз яна бироз пул керак бўлиб 
қолди...

Машина олиш орзуси Шоҳидага жуда 
қимматга тушди. Музаффар ундан пул 
сўрайвериб, тинка-мадорини қуритди: 
қўлидаги тилла узуги, пластик картаси-
даги пулларигача шилиб олди.

Кутавериб сабри тугаган 
Шоҳида ҳожатбарор таниши-
ни уйига излаб келиб тополмай, 
телефон қўнғироқларига жавоб 
бўлавермагач, “чув” тушганини 
англаб етди. Шу боис ҳуқуқни 
муҳофаза қилувчи идораларга му-
рожаат қилди.

Яқинда жиноят ишлари бўйича 
Қўштепа туман суди томонидан ҳукм 
ўқилди. Унга кўра, сохта ички ишлар 
идораси ходими фирибгарлик жи-
нояти учун уч йилга озодликдан 
маҳрум этилди. Ундан жабрла-
нувчига етказилган 31 миллион 
сўм миқдоридаги моддий зарар 
ундириладиган бўлди.

А. ЭРГАШЕВ,
жиноят ишлари бўйича 

Қўштепа туман суди раиси.   

20 миллиард сўмдан ортиқ 
АЛИМЕНТ УНДИРИЛДИ

Мажбурий ижро бюроси:
Бугун зурриёди олдида-

ги  бурчини унутган, бола-
сининг ҳаққини виждони 
буюргани учун эмас, суд 
орқали мажбур бўлгани 

учун бераётган оталарнинг 
учраётгани оғриқли ҳолат.

қилинди. Карантин сабаб қидирув на-
тижалари самара бермагач, маҳалла 
аҳлининг кўмаги билан тунда уйига 
яширинча келиб-кетаётган У.Жўраев 
қўлга олинади.  Қарздор шу кунга қадар 
ҳисобланган 27 млн.  сўм алимент 
пулини тўлашдан бош тортгач, Бағдод 
туман маъмурий суди томонидан  унга 
нисбатан қонунда белгиланган тартибда 
15 сутка маъмурий қамоқ жазоси тайин-
ланди. Икки норасиданинг отаси қамоқ 
жазосини ўташ давомида алиментни 
тўлаш йўлларини ўйлаб кўриши аниқ, 
чунки алимент тўланмаган тақдирда уни 
навбатдаги жиноий жавобгарлик кутиб 
турибди.

Ўз жигарбанди олдидаги масъулия-
тини унутганлардан яна бири ёзёвон-
лик У.Тўраев 6 йил деганда хориждан 
қайтгач, ҳисобланган 23 миллион 
835 минг сўм алимент қарздорлигини 
ундириш учун Мажбурий ижро бюроси 
Ёзёвон туман бўлимига таклиф этилди. 
Маъмурий жавобгарлик тушунтирилсада, 
тўлашни қайта-қайта рад этган ота судда 
ишни кўриб чиқиш пайтида  маъму-
рий қамоқ жазоси тайинланиши нақд 
эканлигини тушунгач, ўша ернинг ўзида 
5 нафар фарзанди учун 24 миллион 
сўм алимент пулини фарзандларининг 
онасига тўлиқ санаб берди.

— Жорий йилнинг январь ойидан шу 

кунга қадар алимент ундириш масаласи 
бўйича 6233 та ариза келиб тушди, —
дейди Мажбурий ижро бюроси вилоят 
бошқармаси жамоатчилик алоқалари ва 
ҳуқуқий ахборот бўйича катта инспек-
тори Жамолиддин Одилов. — Улардан 
3809 таси қаноатлантирилиб, 20 млрд.   
сўмдан ортиқ маблағ ундириб берилди. 
Энг муҳими, 2215 та оилалар алимент 
ундириш жараёнида яраштирилди.

Пайғамбаримиз  ҳадисларидан би-
рида: “Киши ўз қарамоғидагиларини 
нафақасиз ташлаб қўйиши унинг қаттиқ 
гуноҳкорлигига кифоя қилади” дея 
марҳамат қилганлар. 

  Дилшода ЭРГАШЕВА.

СПОРТ

ХОККЕЙЧИ 
ҚИЗЛАР 
ҒАЛАБАСИ

Шу йилнинг  1-6 ноябрь кун-
лари Андижон шаҳридаги  спорт 
мажмуасида чим устида хоккей  
бўйича 14 ва ундан кичик ёшдаги 
ўғил-қизлар ўртасида мамлакат 
чемпионати бўлиб ўтди.

Абдуманнопова, Машҳура Сотволдиева, Малоҳат 
Раҳмонова, Гулжаҳон Азимова каби жамоа аъзо-
лари ғолиблик учун курашда бор маҳоратларини 
ишга солдилар.

Чемпионатга қизларни тайёрлашда беғараз 
ёрдамларини аямаган 23-ўрта мактаб директо-
ри Раҳимжон Собиров, Қўштепа тумани ҳокими 
Илёсбек Новиков, туман ИИБ бошлиғи Собиржон 
Абдуллаевга самимий миннатдорчилигимизни 
билдирамиз.

А. ВОҲОБОВ,
Ўзбекистонда хизмат кўрсатган 

халқ таълими ходими. 

“ТУРОН”НИНГ 
МАҒЛУБИЯТСИЗ 

ОДИМЛАРИ

Суперлига 
йўлланмаси 
учун баҳсни 
авж олдирди


